
COMUNE DE ROMANA 
 
 
 

DELIBERATZIONE DE SA GIUNTA COMUNALE N. 75 DE SU 12/11/2020 
 
 
OGETU:  CUMPAGNIA BARRANTZELLARE DE SU COMUNE DE ROMANA. CANTZELLATZIONE DE 
CUMPONENTE DIMISSIONÀRIU 

 
  

S’annu duamìgia e binti sa die dòighi de su mese de Santandria a sas oras 17:00, in sa SALA 
GIUNTA, fatu chi siat esaurimentu de sas formalidades prescritas dae sa Lege de s’Istadu e dae 
s’Istatutu, s’est riunida sa Giunta Comunale suta sa presidèntzia de su Presidente Sìndigu Dot.ssa 
CATTE LUCIA. 

A s’apellu nominale resurtat: 
 
 

CÀRRIGA SAMBENADU E NÙMENE PRESENTE 
SÌNDIGU DOT.SSA CATTE LUCIA EMMO 

VITZESÌNDIGU PISANU DARIO EMMO 

ASSESSORE MELONI PIETRO EMMO 

ASSESSORE SOLE VALERIA EMMO 
 

Presentes n° 4 Ausentes n° 0 
 
 

Partetzipat su Segretàriu Generale Dot. CARTA GIANCARLO, su cale providit a sa redatzione de su 
verbale presente. 

 
Essende legale su nùmeru de sos interbènnidos, su Sìndigu DOT.SSA CATTE LUCIA, in sa calidade 
sua de Presidente, leat sa presidèntzia e decrarat aberta sa setziada pro sa tratatzione de s’ogetu 
marcadu subra.  

SA GIUNTA COMUNALE 
 

Premìtidu chi s’art. 73 de su d.l. n. 18/2020, mudadu cun modificatziones dae sa legge n. 27/2020, 

at istabilidu chi pro cuntrastare e cuntènnere s’isparghidura de su COVID-19 e finas a sa data de 

sessada de s’istadu de emergèntzia, a su presente prevìdidu finas a su 31 de ghennàrgiu de su 

2021 comente deliberadu dae su Consìgiu de sos Ministros in sa setziada de su 07.10.2020, at 

prevìdidu chi sas setziadas de sos consìgios e de sas giuntas comunales chi no epant 

regulamentadu modalidades de acumprimentu de sas setziadas in videucunferèntzia, si podent 

riunire segundu custa modalidade, in su rispetu de sos critèrios de trasparèntzia e cuntrollu a 

manera preventiva fissados dae su Sìndigu, bastat chi siant individuados sistemas chi cunsentant 

de identificare cun tzertesa sos partetzipantes, siat assigurada sa regularidade de sas setziadas e 

bèngiant garantidos s’acumprimentu de sas funtziones segundu s’art. 97 de su  d.lgs. n. 267/2000, 

e puru publitzidade adeguada de sas setziadas in ue prevìdidu, segundu sas modalidades 

individuadas dae ogni ente; 

Bidu su DPCM 18.10.2020 cun su cale benit istabilidu chi in s’àmbitu de sas AP, sas riuniones 
s’acumprint in modalidade a distàntzia, francu sa sussistèntzia de resones motivadas;  

 
Bida sa Tziculare de su Ministèriu de s’Internu, Dipartimentu Afares Internos e Territoriales, 

Diretzione Tzentrale pro sas Autonomias, de su 27.10.2020, chi frunit acraramentos in mèritu a sa 

facultade de s’ente de pòdere tènnere sas setziadas de sos òrganos collegiales dae a tesu o in 

presèntzia, assigurende siat sa publitzidade de sa setziada de sos òrganos de sas assembleas, siat 

totu sas mesuras anticuntàgiu si in casu mai sa setziada siat fata in presèntzia, cales s’istesiamentu 

intrepersonale e s’impreu de dispositivos de protetzione individuale;  

Verificadu a manera preliminare, a incuru de su Segretàriu Comunale, chi su cullegamentu de 

s’ùnicu cumponente in videucunferèntzia (su Sìndigu) est idòneu a garantire sa possibilidade de 

atzertare s’identidade de su partetzipante a sa setziada chi interbenit in videucunferèntzia, a 

permìtere un’acumprimentu regulare de s’adunàntzia, a averiguare e proclamare sos resurtados  

de sa votatzione e a cunsentire a su Segretàriu Comunale de distìnghere a manera crara cantu 

benit decraradu e deliberadu in sa setziada;  

Verificadu, in prus, chi totu sos cumponentes de cust’òrganu in presèntzia sunt positzionados a 

manera de rispetare s’istesiamentu e sunt provistos de dispositivos de protetzione individuale;  

l  

Su Sìndigu incrarit sa proposta. 
 
 

Premìtidu 
 

• chi cun deliberatzione de su Consìgiu Comunale n. 31 de su 28 de cabudanni de su 2011 est 

istadu aprovadu su Regulamentu de sa Cumpagnia Barrantzellare de Romana, modificadu cun 

deliberatzione imbeniente de su Consìgiu Comunale n. 7 de su 26 de abrile de su 2013; 

• chi cun deliberatzione imbeniente de su Consìgiu Comunale n. 38 de su 10 de santandria de su 

2011 est istada aprovada sa nòmina de su Capitanu de sa Cumpagnia Barrantzellare de 

Romana; 

• chi in data 17 de freàrgiu de su 2012, fata chi siat adotzione dae parte de sa Giunta Comunale 

avènnida cun deliberatzione n. 5 de su 27 de ghennàrgiu de su 2012, su Consìgiu Comunale at, 

cun àteru provedimentu n. 3, deliberadu s’istitutzione de sa Cumpagnia Barrantzellare de 

Romana e  aprovadu s’elencu de sos cumponentes; 

• chi in data 20 de nadale de su 2012, aende sos cumponentes de sa Cumpagnia subra narada,  

in cussa data prestadu a manera regulare su Giuramentu prevìdidu in sas manos de su Sìndigu, 

Dot.ssa Lucia Catte, sa Cumpagnia est divènnida operativa e dae sa matessi data si devet 

fàghere decùrrere su perìodu de durada segundu su comma 2° de s’art. 9 de sa Lege Regionale 

15 de trìulas de su 1988, n. 25 “Organizatzione e funtzionamentu de sas cumpagnias 

Barranztellares”; 

Cunsideradu 
 

• Chi a su presente sa Cumpagnia Barrantzellare est cumposta dae n. 16 barrantzellos cumpresu 

su Capitanu; 

• chi in data 27 de santugaine de su 2020, in su n. 3624 de su protocollu comunale, est istada 

achisida sa comunicatzione de dimissiones de su barrantzellu sig. SANNA GIOVANNI ANDREA; 

Leadu atu 
 

• Chi sa Cumpagnia Barrantzellare, cun sas dimissiones in antis naradas, resurtat cumposta 

dae n° 15 cumponentes e pro cussu non benit propassadu nen su nùmeru mìnimu, paris a 

10, nen su nùmeru màssimu, paris a 40, prevìdidu dae s’art. 3, comma 2, de su 

Regulamentu Comunale de sa Cumpagnia Barrantzellare; 

Atzertada 
 

• Sa voluntade de sas dimissiones voluntàrias de su barrantzellu sig. SANNA GIOVANNI 

ANDREA, residente in Romana; 

 
 

Cun votatzione de acordu favorèvole de sos presentes, 
 

DELÌBERAT 
 

1) De acollire sas dimissiones voluntàrias de su barrantzellu sig. SANNA GIOVANNI ANDREA, 

residente in Romana; 

2) De dare atu chi sa Cumpagnia Barrantzellare de Romana, cun sas dimissiones in antis naradas, 
est  cumposta dae n° 15 cumponentes, comente resurtat dae s’elencu suta marcadu: 

 
 

n. 
 

SAMBENADU E NÙMENE 
 

RESIDÈNTZIA 

1) CILLARA PIERANDREA Romana 

2) DELOGU GIUSEPPE Romana 

3) DEMONTIS GIAN LUIGI Romana 

4) DORE NICOLA Ìtiri 

5) MANUS ANTONIETTA Romana 

 
6) 

MANUS SEBASTIANO 
 
(Capitanu) 

 
Romana 

7) MASIA LUIGI Romana 

8) MASIA PIER PAOLO Romana 

9) NUVOLI GIAMPAOLO Romana 

10) NUVOLI LEONARDO Romana 

11) PIGA PIER PAOLO Romana 

 
12) 

 
PIRAS LEONARDO 

Monteleone  

13) PISCHEDDA GIOVANNI ANGELO Romana 

14) SERRA GIAMPAOLO Romana 

15) SOLE LUCA Romana 

3) De trasmìtere còpia de su provedimentu presente a sa Prefetura de Tàtari e a su Capitanu de 

sa Cumpagnia Barrantzellare, pro sos acumprimentos de cumpetèntzia pròpia.  

4) De trasmìtere còpia de su provedimentu presente, in cunforma a s’art. 27, comma 3, de sa 

L.R. 25/1988, a s’Assessore regionale cumpetente in matèria de politzia locale intro de sas 
bìndighi dies imbenientes a cussa in ue est divènnidu esecutivu.  

 
 

Cun separata e de acordu votatzione favorèvole de sos presentes, 
 

deliberat in prus, 
 

De declarare su provedimentu presente urgente e esecutàbile a manera immediata in cunforma a  

s’art. 134, comma 4, de su D. Lgs. 18/08/2000 n. 267 pro dare atuatzione immediata a sas normas 

chi derivant dae s’atu presente pro sos acumprimentos relativos a sas normas sìngulas relativas. 

 
 
 

PARRE DI REGOLARIDADE TÈCNICA 
 

In cunforma a s’art. 49 c.1 de su T.U.E.L. su Dirigente/P.O. DR. CARTA GIANCARLO in data 
12/11/2020 at esprìmidu parre FAVORÈVOLE 

 
 

 
Su Presidente 

 
Su Segretàriu Generale 

Sìndigu D.SSA CATTE 
LUCIA 

DR. CARTA GIANCARLO 

 
NOTA DE PUBLICATZIONE N. 629 

 
In cunforma a s’art. 124 de su T.U. 267/2000 su Responsàbile de sa Publicatzione DR. CARTA 
GIANCARLO atestat chi in data 12/11/2020 s’est protzèdidu a sa publicazione in s’Albu Pretòriu. 

 
Sa Delìbera est esecutiva in cunforma a sas dispositziones de lege in vigèntzia 

 

Maria Leonarda Correddu 
Tradutzione de s’operadora de s’isportellu linguìsticu de su comune de Romana 

Copia digitale di documento informatico prodotto ai sensi del D.Lgs 82/2005 e rispettive norme collegate 

